
ՀՀ կառավարության որոշման նախագծի

ՀՀ շրջակա միջավայրի նախարարը գրությամբ դիմել է ՀՀ տարածքային կառավարման և ենթակառուցվածքների նախարարությանը՝ «Առկա լավագույն տեխնոլոգիայի կամ բնապահպանական իմաստով լավագույն գործունեության մեթոդաբանության կիրառումը` բաց այրման աղբյուրներից կայուն օրգանական աղտոտիչների ոչ կանխամտածված արտանետումների նվազեցման համար» ծրագրի (այսուհետ՝ Ծրագիր) շրջանակներում 2018 թվականին «Շրջակա միջավայրի մոնիթորինգի և տեղեկատվության կենտրոն» ՊՈԱԿ-ի («Հիդրոօդերևութաբանության և մոնիթորինգի կենտրոն» ՊՈԱԿ-ի իրավանախորդ) (այսուհետ՝ ՊՈԱԿ) կողմից «Արարատ քաղաքային կոմունալ ծառայություն» Բ/Կ-ին նվիրաբերված բարեկարգված աղբավայրը, աղբ խտացնող մեքենան, տրակտորը, աղբամանները Արարատ համայնքի (այսուհետ՝ Համայնք) կողմից չշահագործման խնդրի լուծման հարցով՝ կցելով նաև խնդրի առնչությամբ ՀՀ պետական վերահսկողական ծառայության կողմից Արարատի համայնքապետարանում կատարված ուսումնասիրությունների արդյունքներով ՀՀ վարչապետին ուղղված գրությունը՝ կից տեղեկանքով։
Ծրագրով նախատեսված՝ Արարատ քաղաքի աղբավայրի բարելավման և ենթակառուցվածքների ստեղծման, մարդու առողջության և շրջակա միջավայրի բացասական ներգործության կանխարգելման աշխատանքների շրջանակներում ՊՈԱԿ-ը 116,414.79 հազ. դրամ ընդհանուր արժեքով բարեկարգված աղբավայրը (այսուհետ՝ Աղբավայր) 2018թ. սեպտեմբերի 14-ի N 1 ակտով նվիրաբերել է «Արարատ քաղաքային կոմունալ ծառայություն» Բ/Կ-ին՝ Արարատ քաղաքային համայնքի կարիքների համար՝ առանց ֆինանսական ակնկալիքների: Բացի այդ, 2018թ. ընթացքում ՊՈԱԿ-ը նվիրաբերության պայմանագրերի հիման վրա Աղբավայրի կարիքների համար «Արարատ քաղաքային կոմունալ ծառայություն» Բ/Կ-ին նվիրաբերել է նաև 11,012.0 հազ. դրամ ընդհանուր արժեքով այլ գույք։
Ծրագրի իրագործման նպատակով 2016թ. մայիսի 26-ին կնքվել է եռակողմ հուշագիր (կցվում է) ՀՀ բնապահպանության նախարարության, Արարատ քաղաքային համայնքի և «Թափոնների ուսումնասիրության կենտրոն» ՊՈԱԿ-ի միջև: Հուշագրով Արարատ քաղաքային համայնքը պարտավորվել է, ի թիվս այլ գործառույթների, ապահովել աղբավայրի հետագա անխափան և ՀՀ օրենսդրության պահանջներին համապատասխան շահագործումը: 
Ծրագրի շրջանակներում ցուցադրական գործողությունների տեղամաս է ընտրվել Արարատ քաղաքի աղբավայրը՝ հաշվի առնելով այն հանգամանքը, որ բնապահպանական տեսանկյունից Արարատի մարզը ՀՀ կառավարության կողմից դիտվում է որպես հինգ առաջնային տարածաշրջաններից մեկը՝ Արարատի ցեմենտի գործարանի և ոսկու կորզման ֆաբրիկայի պատճառով: Ծրագրի նպատակներից է եղել թափոնների բաց այրումից առաջացող վտանգավոր նյութերի արտանետումների կանխարգելումը:
Սակայն հետագայում ուսումնասիրության ընթացքում պարզվել է, որ նվիրաբերված գույքից Համայնքի կողմից շահագործվել են միայն 640.0 հազ. դրամ ընդհանուր արժեքով աղբամանները, որոնցից 8 աղբամանները 2023թ. ընթացքում դուրս են գրվել հետագա օգտագործման համար ոչ պիտանի լինելու պատճառով: Մնացած 1 աղբամանն ուսումնասիրություն իրականացրած խմբի կողմից կատարված տեղատեսության պահին գտնվում էր «Արարատ համայնքի կոմունալ ծառայություն» ԲՀ-ի պահեստում, իսկ մյուս 7 աղբամանները, համաձայն կնքված պայմանագրերի, շահագործվում էին Համայնքի կարիքների համար։
Հարկ է նշել նաև, որ Աղբավայրը փորձնական շահագործվել է ընդամենը մեկ օր՝ 2018թ. նոյեմբերի 14-ին, որի արդյունքում պարզվել է, որ Աղբավայրի շահագործման արդյունքում կատարվելիք ծախսերը տնտեսապես վնաս կհասցնեն «Արարատ համայնքի կոմունալ ծառայություն» ԲՀ-ին:
Մասնավորապես Համայնքի կողմից նշվել է, որ Աղբավայրի աշխատանքի համար անհրաժեշտ են 10-12 աշխատակիցներ, որոնցից 8 աշխատակիցը՝ ձեռքով աղբի տեսակավորման աշխատանքներ իրականացնելու համար: Վերոգրյալ տեղեկատվությամբ նշվել է նաև, որ նվիրաբերված «Բելոռուս» մակնիշի տրակտորի և աղբ խտացնող մեքենայի տեխնիկական հզորությունները չեն բավարարում Արարատ քաղաքից 1 օրում հավաքվող աղբը տեսակավորելու համար:
Հիշյալ գույքը Համայնքի կողմից չշահագործելու պատճառները լիարժեք հասկանալու, գույքը հետագայում շահագործելու, ինչպես նաև խնդրի կարգավորման այլընտրանքային հնարավորությունները վերհանելու նպատակով տևական նամակագրություն, ինչպես նաև հանդիպումներ են տեղի ունեցել ՀՀ ՏԿԵ նախարարության, ՀՀ շրջակա միջավայրի նախարարության, ՀՀ Արարատի մարզպետի աշխատակազմի և Համայնքի ներկայացուցիչների մասնակցությամբ ինչպես ՀՀ ՏԿԵ նախարարությունում, այնպես էլ ՀՀ շրջակա միջավայրի նախարարությունում։
Քննարկումների ընթացքում առաջարկվել է «Շրջակա միջավայրի մոնիթորինգի և տեղեկատվության կենտրոնի» կողմից «Արարատ քաղաքային կոմունալ ծառայություն» Բ/Կ-ին նվիրաբերված աղբ խտացնող մեքենան հանձնել ՀՀ ՏԿԵՆ պետական գույքի կառավարման կոմիտեի (այսուհետ՝ Կոմիտե) տնօրինմանը, իսկ Բելառուս 320․4M (ամբողջական կոմպլեկտ հատուկ նշանակության մեքենան) տրակտորը՝ ՀՀ շրջակա միջավայրի նախարարության «Հայանտառ» ՊՈԱԿ-ին՝ հիմք ընդունելով ՀՀ շրջակա միջավայրի նախարարության գրությունը։
Վերը հիշված առաջարկը քննարկվել է Համայնքի ավագանու 2026 թվականի փետրվարի 12-ի նիստում և տրվել է համաձայնություն։
[bookmark: _GoBack]Համայնքի ավագանու 2026 թվականի փետրվարի 12-ի թիվ 003-Ա որոշման 2-րդ կետի հիմքով՝ նախատեսվում է Բելառուս 320․4M (ամբողջական կոմպլեկտ հատուկ նշանակության մեքենան) տրակտորը նվիրաբերել ՀՀ շրջակա միջավայրի նախարարության «Հայանտառ» ՊՈԱԿ-ին՝ առանց ՀՀ կառավարության որոշման ընդունման։
Ինչ վերաբերում է Աղբավայրին, հաշվի առնելով, որ այն տեղակայված է Արարատ քաղաքի հարակից տարածքում, ցեմենտի գործարանի քարհանքերի ստորին մասի և Արարատ գյուղի մշակելի հողատարածքների միջև ընկած՝ գործող աղբավայրի տարածքում, ուստի այն Հայաստանի Հանրապետության սեփականությանն ընդունելը նպատակահարմար չէ։
Հիմք ընդունելով Համայնքի ավագանու 12․02․2026թ․ թիվ 003-Ա և 13․03․2026թ․ թիվ 048-Ա որոշումները (կցվում են)՝ Կոմիտեի կողմից մշակվել է «Որպես նվիրատվություն գույք ընդունելու և ամրացնելու մասին» ՀՀ կառավարության որոշման նախագիծը, համաձայն որի՝ նախատեսվում է ընդունել աղբ խտացնող մեքենայի նվիրատվությունը Հայաստանի Հանրապետությանը և ամրացնել Կոմիտեին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Աղբ խտացնող մեքենան Կոմիտեին ամրացնելը բխում է ՀՀ կառավարության 2021-2026թթ. ծրագրի պահանջներից։
«Որպես նվիրատվություն գույք ընդունելու և ամրացնելու մասին» Հայաստանի Հանրապետության կառավարության որոշման նախագծի ընդունումը պետական բյուջեի եկամուտներում և ծախսերում փոփոխություններ չի առաջացնում:
